
ADDENDUM NG PANGUNGUPAHAN 
Tulong ng Seksyon 8 na Salig-
Nangungupahan  
Programa ng Voucher Para sa Piniling 
Pabahay [Housing Choice Voucher Program] 
(Dapat ilakip sa Kasunduan sa Pagpapaupa) 

U.S. Department of Housing 
and Urban Development  
Office of Public and Indian Housing  
OMB Approval No. 2577- 0169  
(May-bisa hanggang 10/31/2010)  

 
1. Programa ng Voucher ng Seksyon 8  

a. Pinauupahan ng may-ari ang unit sa kontrata sa 
nangungupahan para tirahan ng pamilya ng 
nangungupahan na may tulong para sa 
pangugupahan ayon sa programa ng voucher para 
sa piniling pabahay ng Seksyon 8 (programa ng 
voucher) ng United States Department of Housing 
and Urban Development (HUD).  

b. Nakipagkasundo ang may-ari sa PHA sa isang 
Kontrata ng Mga Bayad Bilang Tulong sa Pabahay  
(Kontrata ng HAP) ayon sa program ng voucher. 
Ayon sa kontrata ng HAP, magbabayad ang PHA sa 
may-ari ng mga bayad bilang tulong sa pabahay 
para tulungan ang nangungupahan sa pag-upa ng 
unit sa may-ari.  

2. Kasunduan sa Pagpapaupa  

a. Binigyan na ng may-ari ang PHA ng kopya ng 
kasunduan sa pagpapaupa, kasama ang anumang 
mga pagbabago pinagkasunduan ng may-ari at ng 
nangungupahan. Nagpapatotoo ang may-ari na ang 
mga takda ng kasunduan sa pagpapaupa ay ayon sa 
lahat ng mga tadhana ng kontrata ng HAP at na 
kasama sa kasunduan sa pagpapaupa ang 
addendum ng pangungupahan.  

b. May karapatan ang nangungupahan na ipatupad ang  
addendum ng pangungupahan laban sa may-ari. 
Kung mayroong anumang salungatan ang 
addendum ng pangungupahan at ang anumang 
ibang tadhana ng kasunduan sa pagpapaupa, ang 
salita ng addendum ng pangungupahan ang iiral.  

3. Paggamit sa Unit sa Kontrata  

a. Sa loob ng takdang panahon ng kasunduan ng 
pagpapaupa, maninirahan ang pamilya sa unit sa 
kontrata na may tulong ayon sa programa ng 
voucher.  

b. Dapat aprobahan ng PHA ang kabuuan ng 
sambahayan. Dapat ipaalam kaagad ng pamilya sa 
PHA ang tungkol sa pagsilang, pag-ampon o 
paggawad ng korte sa kanilang poder ng bata. Hindi 
maaaring idagdag ang ibang tao sa sambahayan na 
walang paunang nakasulat na pahintulot ng may-ari 
at ng PHA.  

c. Ang unit sa kontrata ay maaaring magamit lamang 
na tirahan ng mga myembro ng sambahayan na 
inaprobahan ng PHA, Tanging tirahan dapat ng 
pamilya ang unit. Maaaring makilahok ang mga 
myembro ng sambahayan sa legal na mga gawain 
para kumita na insidental sa pangunahing gamit sa 
unit para tirahan ng mga myembro ng pamilya.  

d. Hindi maaaring i-sublease o paupahan ng 
nangungupahan ang unit.  

e. Hindi maaaring ilipat ng nangungupahan ang 
kasunduan sa pagpapaupa o ilipat ang unit.  

4. Upang Ibabayad sa May-ari 

a. Ang unang upang ibabayad sa may-ari ay hindi 
maaaring humigit sa halagang inaprobahan ng PHA 
alinsunod sa mga utos ng HUD.  

b. Ang mga tadhana ng kasunduan sa pagpapaupa ang 
magtatakda ng mga pagbabago sa upang ibabayad 
sa may-ari. Gayunpaman, hindi maaaring taasan ng 
may-ari ang upa sa loob ng unang takdang panahon 
ng kasunduan sa pagpapaupa.,  

c. Sa loob ng takdang panahon ng kasunduan sa 
pagpapaupa (kasama ang unang takdang panahon 
ng kasunduan sa pagpapaupa at anumang 
pagpapalugit ng takdang panahon), hindi maaaring 
humigit kailanman ang upang ibabayad sa may-ari 
sa:  
(1) Makatwirang upa para sa unit batay sa 

pinakahuling pagpapasya o muling pagpapasya 
ng PHA alinsunod sa mga utos ng HUD. o  

(2) Upang sinisingil ng may-ari sa maitutulad na 
mga unit na hindi tinutulungan na nasa 
premises.  

5. Bayad ng Pamilya sa May-ari  

a. Ang pamilya ang may responsibilidad na magbayad 
sa may-ari ng anumang bahagi ng upang ibabayad 
sa may-ari na hindi sagot ng bayad bilang tulong sa 
pabahay ng PHA.  

b. Bawat buwan, magbabayad ang PHA sa may-ari ng 
bayad bilang tulong sa pabahay alang-alang sa 
pamilya alinsunod sa kontrata ng HAP. Itinatakda ng 
PHA ang halaga ng buwanang bayad bilang tulong 
sa pabahay alinsunod sa mga utos ng HUD para sa 
pangungupahan ayon sa programa ng voucher ng 
Seksyon 8.  

c. Ibabawas ang buwanang bayad bilang tulong sa 
pabahay sa buwanang upang ibabayad sa may-ari 
para sa unit sa kontrata.  

d. Hindi responsibilidad ng nangungupahan ang 
pagbabayad ng bahagi ng upang ibabayad sa may-
ari na sagot ng bayad bilang tulong sa pabahay ng 
PHA ayon sa kontrata ng HAP na pinagkasunduan 
ng may-ari at ng PHA. Hindi paglabag sa kasunduan 
sa pagpapaupa ang di-pagbayad ng PHA sa may-ari 
ng bayad bilang tulong sa pabahay. Hindi maaaring 
wakasan ang pangungupahan dahil sa di-pagbayad 
ng PHA ng bayad bilang tulong sa pabahay.  

e. Hindi maaaring maningil o tumanggap ang may-ari 
mula sa pamilya o sa iba pang panggagalingan ng 
bayad para sa upa ng unit na dagdag sa upang 
ibabayad sa may-ari. Kasama sa upang ibabayad sa 
may-ari ang lahat ng mga serbisyo sa pabahay, 
pagmamantini, mga utility at mga appliance na 
ipagkakaloob at babayaran ng may-ari alinsunod sa 
kasunduan sa pagpapaupa.  

f. Dapat ibalik kaagad ng may-ari sa nangungupahan 
ang anumang sobrang bayad sa upa.  

6. Iba Pang Mga Babayarin at Singil  

a. Hindi kaasama sa upang ibabayad sa may-ari ang 
gastos para sa anumang pagkain o mga serbisyong 
pang-alalay o mga mwebles na maaaring ipagkaloob 
ng may-ari.  

b. Hindi maaaring iutos ng may-ari sa nangungupahan 
o mga myembro ng pamilya na magbayad ng mga 

singil para sa anumang pagkain o mga serbisyong 
pang-alalay o mwebles na maaaring ipagkaloob ng 
may-ari.  Ang di-pagbayad sa anumang nabanggit na 
singil ay hindi katwiran para wakasan ang 
pangungupahan.  

c. Hindi maaaring singilin ng may-ari ang 
nangungupahan ng mga ekstrang halaga para sa 
mga item na karaniwang kasama sa upang ibabayad 
sa may-ari sa pook, o ipinagkakaoob nang walang 
karagdagang bayad sa mga nangungupahang hindi 
tumatanggap ng salaping-tulong na nasa premises.  

7. Pagmamantini, Mga Utility, at Iba Pang Mga Serbisyo  

a. Pagmamantini  
(1) Dapat imantini ng may-ari ang unit sa kontrata 

at ang premises na naaalinsunod sa HQS.  
(2) Ang pagmamantini at pagpapalit (kasama ang 

pagbabago ng dekorasyon) ay dapat 
naaalinsunod sa pamantayang gawi para sa 
gusaling tinutukoy tulad ng itinakda ng may-ari.  

b. Mga Utility at Mga Appliance  
(1) Dapat ipagkaloob ng may-ari ang lahat ng mga 

utility na kailangan para sumunod sa HQS.  
(2) Hindi responsibilidad ng may-ari ang di-

pagtupad sa HQS na ang naging sanhi ay ang 
pagpalya ng nangungupahan na:  
(a) Magbayad  ng anumang mga utilitiy na 

dapat bayaran ng nangungupahan.  
(b) Magkaloob at magmantini ng anumang 

mga appliance na dapat ipagkaloob ng 
nangungupahan.  

c. Pinsala ng Pamilya. Hindi responsibilidad ng may-
ari ang di-pagsunod sa HQS dahil sa mga pinsalang 
mahigit sa karaniwang pagkasira dala ng paggamit 
na nagsanhi sa isang myembro ng sambahayan o sa 
isang bisita.  

d. Mga Serbisyo sa Pabahay. Dapat ipagkaloob ng 
may-ari ang lahat ng mga serbisyo sa pabahay tulad 
nang pinagkasunduan sa kasunduan sa 
pagpapaupa.  

8. Pagwawakas ng May-ari sa Pangungupahan 

a. Mga Kailangan. Maaaring wakasan ng may-ari ang 
pangungupahan alinsunod sa kasunduan sa 
pagpapaupa at sa mga inuutos ng HUD lamang.  

b. Mga Katwiran. Sa takdang panahon ng kasunduan 
sa pagpapaupa (ang unang takdang panahon ng 
kasunduan sa pagpapaupa o anumang takdang 
panahon ng palugit), maaaring wakasan ng may-ari 
ang pangungupahan sa dahilan lamang na:  
(1) Mabigat o paulit-ulit na paglabag sa kasunduan 

sa pagpapaupa;  
(2) Paglabag sa batas Pederal, Estado, o lokal na 

nagtatakda ng mga obligasyon sa 
nangungupahan na may-kinalaman sa pagtira o 
paggamit ng unit at ng premises;  

(3) Gawaing kriminal o paglalasing (tulad ng 
nakatakda sa parapo c): o  

(4) Iba pang mabuting dahilan (tulad ng nakatakda 
sa parapo d).  

c. Gawaing kriminal o paglalasing.  
(1) Maaaring wakasan ng may-ari ang 

pangungupahan sa loob ng takdang panahon 
ng kasunduan sa pagpapaupa kung ang 
sinumang myembro ng sambahayan, isang 
bisita o iba pang taong nasa ilalim ng kontrol ng 
residente ay gumawa ng anuman sa 
sumusunod na mga uri ng gawaing kriminal:  

(a) Anumang gawaing kriminal na 
nagsasapanganib sa kalusugan o 
kaligtasan ng, o sa karapatang masiyahan 
nang walang-gulo sa premises ng, ibang 
mga residente (kasama ang mga tauhang 
tagapangasiwa ng property na nakatira sa 
premises);  

(b) Nagsasapanganib sa kalusugan o 
kaligtasan ng, o sa karapatang masiyahan 
nang walang-gulo ng mga residente nila 
ng, mga taong naninirahan sa kalapit na 
paligid ng premises.  

(c) Anumang marahas na gawaing kriminal sa 
o malapit sa premises; o  

(d) Anumang gawaing kriminal na may-
kaugnayan sa droga sa o malapit sa 
premises;  

(2) Maaaring wakasan ng may-ari ang 
pangungupahan sa loob ng takdang panahon 
ng kasunduan sa pagpapaupa kung ang 
sinumang myembro ng sambahayan ay:  
(a) Tumatakas para umiwas sa pag-uusig, o 

sa pagpigil ng laya o pagbilanggo 
pagkatapos ng kombiksyon, para sa isang 
krimen, o pagtangkang gumawa ng 
krimen, na isang felony batay sa mga 
batas ng lugar na tinatakasan ng tao, o na, 
sa halimbawa ng Estado ng New Jersey, 
ay isang high misdemeanor; o  

(b) Lumalabag sa isang kondisyon ng 
probation o parole batay sa batas Pederal 
o Estado. 

(3) Maaaring wakasan ng may-ari ang 
pangungupahan para sa gawaing kriminal ng 
isang myembro ng sambahayan na 
naaalinsunod sa seksyong ito kung matiyak ng 
may-ari na ginawa nga ng myembro ng 
sambahayan ang gawaing kriminal, sa kabila ng 
kung naaresto na o nahatulan na ang myembro 
ng sambahayan para sa ganoong gawain.  

(4) Maaaring wakasan ng may-ari ang 
pangungupahan sa loob ng takdang panahon 
ng kasunduan sa pagpapaupa kung ang 
sinumang myembro ng sambahayan ay 
nasangkot sa paglalasing na nagsasapanganib 
sa kalusugan, kaligtasan o  karapatang 
masiyahan nang walang-gulo sa premises ng 
ibang mga residente.  

d. Iba pang mabuting dahilan para sa pagwawakas 
ng pangungupahan  
(1) Sa loob ng unang takdang panahon ng 

kasunduan sa pagpapaupa, ang iba pang 
mabuting dahilan para sa pagwawakas ng 
pangungupahan ay dapat isang bagay na 
ginawa o di-ginawa ng pamilya.  

(2) Sa loob ng unang takdang panahon ng 
kasunduan sa pagpapaupa o sa loob ng 
anumang takdang panahon ng palugit, 
maaaring kasama sa iba pang mabuting dahilan 
ang:  
(a) Panggugulo sa mga kapitbahay,  
(b) Pagsira sa property, o  
(c) Mga ugali sa pamumuhay o sa 

pangangalaga sa bahay na nakakapinsala 
sa unit o sa premises.  

(3) Matapos ang unang takdang panahon ng 
kasunduan sa pagpapaupa, maaaring kasama 
sa nabanggit na  mabuting dahilan ang:  

(a) Di-pagtanggap ng nangungupahan ng alok 
ng may-ari para sa bagong kasunduan sa 
pagpapaupa o pagbabago;  

(b) Kagustuhan ng may-ari na gamitin ang unit 
para sa paggamit na personal o 
pampamilya o para sa ibang layunin 
maliban sa paggamit bilang  paupahang 
unit na pamahayan; o  

(c) Dahilang pangnegosyo o pangkabuhayan 
para sa pagwawakas ng pangungupahan 
(tulad ng pagbebenta ng property, pag-
renovate ng unit, ang kagustuhan ng may-
ari na paupahan ang unit para sa mas 
mataas na upa).  

(5) Hindi hinahadlangan ng mga halimbawa ng iba 
pang mabuting dahilan sa parapong ito ang 
anumang kakontrang batas Estado o lokal.   

(6) Sa halimbawa ng isang may-ari na 
pangunahing kasunod sa interes alinsunod sa 
pagremata sa loob ng takdang panahon ng 
kasunduan sa pagpapaupa, ang pag-utos sa 
nangungupahan na bakantehin ang property 
bago maibenta ay hindi dapat magiging  
mabuting dahilan, maliban sa maaaring 
wakasan ng may-ari ang pangungupahan na 
maybisa sa petsa ng paglipat ng unit  sa may-
ari kung ang may-ari ay:  Maninirahan sa unit 
bilang pangunahing tirahan; at (b) nagbigay na 
ng notisya sa nangungupahan na bakantehin 
nang 90 araw man lamang bago sa petsa na 
maybisa ang nabanggit na notisya. Hindi dapat 
makaaapekto itong tadhana sa anumang batas 
Estado o lokal na nagbibigay ng higit na 
mahabang panahon o iba pang karagdagang 
proteksyon para sa mga nangungupahan. 
Automatikong magtatapos ang tadhanang 
ito sa Disyembre 31, 2012, maliban kung 
palugitan ng batas.  

e. Mga Proteksyon para sa mga Biktima ng Abuso.  
(1) Ang isang insidente o mga insidente ng aktwal 

o binantang karahasan sa tahanan, karahasan 
sa pagde-date, o stalking at hindi 
ipakahuhulugang mabigat o paulit-ulit na 
paglabag sa kasunduan sa pagpapaupa o iba 
pang “mabuting dahilan” para sa pagwawakas 
ng tulong, pangungupahan, o mga karapatang 
manirahan ng tunay na biktima.  

(2) Hindi dapat maging dahilan para sa 
pagwawakas ng tulong, pangungupahan, o mga 
karapatang manirahan ang mga gawaing 
kriminal na tuwirang may-kaugnayan sa abuso, 
na kinasangkutan ng isang myembro ng 
sambahayan ng nangungupahan o ng 
sinumang bisita o ng ibang taong nasa ilalim ng 
kontrol ng nangungupahan, kung ang 
nangungupahan o ang malapit na myembro ng 
pamilya ng nangungupahan ay ang biktima o 
binantaang biktima ng karahasan sa tahanan, 
karahasan sa pagde-date o stalking.  

(3) Sa kabila ng anumang mga restriksyon sa 
pagpapapasok, paninirahan, o pagwawakas ng 
paninirahan o tulong, o anumang kakontrang 
batas Pederal, Estado o lokal, maaaring “hatiin 
sa dalawai“ ng PHA, ng may-ari o ng manager 
ang kasunduan sa pagpapaupa, o alisin dapat 
ang isang myembro ng sambahayan mula sa 
kasunduan sa pagpapaupa, nang walang 
pagpapahalaga na kung ang myembro ng 
sambahayan ay taong pumirma sa kasunduan 

sa pagpapaupa, para paalisin, tanggalin, 
wakasan ang mga karapatang manirahan, o 
wakasan ang tulong sa sinumang taong 
nangungupahan o legal na naninirayan at 
nasangkot sa mga gawaing kriminal o 
karahasang pisikal laban sa mga myembro ng 
pamilya o ibang tao. Maaaring isagawa ang 
aksyong ito na hindi paaalisin, tatanggalin, 
wawakasan ang tulong sa, o paparusahan sana 
ang biktima ng karahasan na isang 
nangungupahan o legal na naninirahan din. 
Dapat isagawa ang ganoong pagpapaalis, 
pagtatanggal, pagwawakas sa mga karapatang 
manirahan o pagwawakas sa tulong na 
naaalinsunod sa mga pamamaraang itinakda ng 
batas Pederal, Estado, at local para sa 
pagwawakas sa mga kasunduan sa 
pagpapaupa o tulong batay sa programa ng 
voucher para sa piniling pabahay.  

(4) Walang anuman sa seksyong ito ang maaaring 
ipakahulugang nagtatakda sa kapangyarihan ng 
isang public housing agency, ng may-ari, o ng 
manager, kapag pinagbigyan-alam, na igalang 
ang utos ng korte na tumutukoy sa mga 
karapatan ng access o kontrol ng property, 
kasama ang mga utos ng proteksyong sibil na 
inisyu para protektahan ang biktima at inisyu 
para tukuyin ang distribusyon o posesyon ng 
property sa mga myembro ng sambahayan sa 
mga kaso kung saan naghihiwalay ang isang 
pamilya.  

(5) Walang anuman sa seksyong ito ang 
nagtatakda sa kapangyarihang maaari sanang 
gamitin ng isang may-ari o ng manager para 
paalisin o ng public housing agency na 
wakasan ang tulong sa isang nangungupahan 
para sa anumang paglabag sa isang kasunduan 
sa pagpapaupa na hindi ibinabatay sa gawain o 
mga gawain ng karahasan na pinag-uusapan 
laban sa nangungupahan o sa isang myembro 
ng sambahayan ng nangungupahan, sa 
kondisyon na hindi ipapailalim ng may-ari, ng 
manager, o ng public housing agency ang isang 
tao na biktima o naging biktima ng karahasan 
sa tahanan, karahasan sa pagde-date, o 
stalking sa mas mahigpit na pamantayan kaysa 
sa ibang mga nangungupahan sa pagpapasya 
kung paaalisin o wawakasan.  

(6) Walang anuman sa seksyong ito ang maaaring 
ipakahulugang nagtatakda sa kapangyarihan ng 
isang may-ari o ng manager para paalisin, o ng 
public housing agency na wakasan ang tulong 
sa isang nangungupahan kung mapatunayan 
ng may-ari, ng manager, o ng public housing 
agency ang aktwal at nagbabalang panganib sa 
ibang mga nangungupahan o sa mga nasa 
empleo sa o naglilingkod sa property kung hindi 
paaalisin ang nangungupahan o hindi 
wawakasan ang tulong.  

(7) Walang anuman sa seksyong ito ang maaaring 
ipakahulugang magpapawalang-bisa sa 
anumang tadhana ng anumang batas Pederal, 
Estado o lokal na  nagbibigay ng higit na 
proteksyon kaysa sa seksyong ito para sa mga 
biktima ng karahasan sa tahanan, karahasan sa 
pagde-date, o stalking.  

f. Pagpapaalis sa pamamagitan ng aksyon sa korte. 
Sa pamamagitan lamang ng aksyon sa korte 
maaaring paalisin ng may-ari ang nangungupahan.  

g. Notisya ng mga katwiran ng may-ari  
(1) Sa o bago sa simula ng isang aksyon sa korte 

para paalisin ang nangungupahan, dapat 
magbigay ang may-ari sa nangungupahan ng 
isang notisyang nagbabanggit nang tiyakan ng 
mga katwiran para sa pagwawakas ng 
pangungupahan. Maaaring ilakip ang notisya sa 
o pagsamahin ito sa anumang notisya ng 
pagpapaalis ng may-ari..  

(2) Dapat magbigay ang may-ari sa PHA ng kopya 
ng anumang notisya sa pagpapaalis ng may-ari 
na kasabay ng pagbibigay-alam ng may-ari sa 
nangungupahan.   

(3) Ang kahulugan ng notisya ng pagpapaalis ay 
isang notisya na bakantihin, o isang sumbong o 
iba pang unang nakasulat na alegasyon na 
ginagamit para simulan ang isang aksyon ng 
pagpapaalis batay sa batas Estado o lokal.   

9. Kasunduan sa Pagpapaupa: Kaugnayan sa Kontrata 
ng HAP  

Kung wakasan ang kontrata ng HAP para sa anumang dahilan, 
automatikong magwawakas ang kasunduan sa pagpapaupa.  

10. Pagwawakas ng Tulong ng PHA  

Maaaring wakasan ng PHA ang tulong ng programa para sa 
pamilya dahil sa anumang autorisadong katwiran na 
naaalinsunod sa inuutos ng HUD.  Kapag winakasan ng PHA 
ang tulong ng programa para sa pamilya, automatikong 
magwawakas ang kontrata ng HAP.  

11. Pag-alis ng Pamilya  

Dapat ipaalam ng nangungupahan sa PHA at sa may-ari bago 
bakantihin ng pamilya ang unit.  

12. Depositong Panagot  

a. Maaaring kumolekta ang may-ari ng isang 
depositong panagot mula sa nangungupahan. 
(Gayunman, maaaring pagbawalan ng PHA ang 
may-ari sa pagkolekta ng depositong panagot na 
mahigit sa gawi ng pribadong kalakalan, o mahigit sa 
mga halagang sinisingil ng may-ari sa mga 
nangungupahang hindi tinutulungan. Dapat banggitin 
nang tiyakan sa kontrata ng HAP ang anumang 
ganoong restriksyon na inuutos ng PHA.)  

b. Sa panahong umalis ang pamilya sa unit sa kontrata, 
maaaring gamitin ng may-ari, batay sa batas Estado 
at lokal, ang depositong panagot, kasama ang 
anumang tubo sa deposito, bilang bayad sa 
anumang hindi nabayarang upa ng nangungupahan, 
anumang pinsala sa unit o anumang iba pang halaga 
na utang ng nangungupahan ayon sa kasunduan sa 
pagpapaupa.   

c. Dapat bigyan na may-ari ang nangungupahan ng 
listahan ng lahat ng mga item na binawas sa 
depositong panagot, at ang halaga ng bawat item. 
Pagkatapos na ibawas ang halaga, kung mayroon 
man, na ginamit para mabayaran ang may-ari, dapat 
isauli kaagad ng may-ari sa nangungupahan ang 
buong halaga ng balanseng hindi ginamit .  

d. Kung hindi sapat ang depositong panagot para 
bayaran ang mga halaga ng utang ng 
nangungupahan batay sa kasunduan sa 
pagpapaupa, maaaring kolektahin ng may-ari ang 
balanse mula sa nangungupahan.  

13. Pagbabawal sa Diskriminasyon  

Alinsunod sa mga mapaiiral na mga batas ng pantay-pantay na 
pagkakataon, mga Kautusang Tagapagpaganap at mga 

regulasyon, hindi dapat magtangi ang may-ari laban sa 
sinumang tao dahil sa lahi, kulay, relihyon, kasarian, bansang 
pinagmulan, gulang, status ng pamilya, o kapansanan na may-
kinalaman sa kasunduan sa pagpapaupa.   

14. Salungatan sa Ibang Tadhana ng Kasunduan sa 
Pagpapaupa  

a. Ang mga tadhana ng addendum ng pangungupahan 
ay itinakda ng HUD alinsunod sa batas at regulasyon 
Pederal, bilang kondisyon para sa tulong Pederal sa 
nangungupahan at sa pamilya ng nangungupahan 
batay sa programa ng voucher ng Seksyon 8. 

b. Kung mayroong anumang salungatan ang mga 
tadhana ng addendum ng pangungupahan tulad ng 
inuutos ng HUD,  at ang anumang ibang tadhana ng 
kasunduan sa pagpapaupa, o anumang iba pang 
kasunduan ng may-ari at ng nangungupahan, ang 
mga inuutos sa addendum ng pangungupahan na 
itinakda ng HUD ang iiral.  

15. Mga Pagbabago sa Kasunduan sa Pagpapaupa o sa 
Upa  

a. Hindi maaaring gumawa ng anumang pagbabago sa 
addendum ng pangungupahan ang nangungupahan 
at ang may-ari. Gayunman, kung magkasundo ang 
nangungupahan at ang may-ari sa anupamang ibang 
pagbabago sa kasunduan ng pagpapaupa, dapat 
nakasulat ang mga nabanggit na pagbabago, at 
dapat bigyan kaagad ng may-ari ang PHA ng kopya 
ng nabanggit na mga pagbabago Dapat 
naaalinsunod sa mga utos ng addendum ng 
pangungupahan ang kasunduan, kasama ang 
anumang pagbabago.  

b. Sa mga halimbawang sumusunod, hindi 
ipagpapatuloy ang tulong na salig-nangungupahan 
maliban kung inaprobahan na ng PHA ang bagong 
pangungupahan na naaalinsunod sa mga utos ng 
programa at pinirmahan na ng nangungupahan at ng 
may-ari ang bagong kontrata ng HAP:  
(1) Kung mayroong anumang pagbabago sa mga 

inuutos ng kasunduan sa pagpapaupa na 
umiiral sa mga responsibilidad ng 
nangungupahan  para sa mga  utility o mga 
appliance;  

(2) Kung mayroong anumang pagbabago sa mga 
tadhana ng kasunduan sa pagpapaupa na 
umiiral sa takdang panahon ng kasunduan sa 
pagpapaupa;  

(3) Kung lumipat ang pamilya sa bagong unit, kahit 
na ang unit ay nasa parehong gusali o complex.  

c. Ang pag-aproba ng PHA sa pangungupahan, at ang 
pagpipirma sa bagong kontrata ng HAP, ay hindi 
kailangan para sa mga pinagkasunduang pagbabago 
sa kasunduan ng pagpapaupa maliban sa mga 
binanggit nang tiyakan sa parapo b.  

d. Dapat ipaalam ng may-ari sa PHA ang anumang 
mga pagbabago sa halaga ng upa na ibabayad sa 
may-ari nang animnapung araw man lamang bago 
magkabisa ang anuman sa ganoong mga 
pagbabago, at ang halaga ng upa na ibabayad sa 
may-ari pagkatapos ng anumang ganoong  
pinagkasunduang pagbabago ay hindi maaaring 
humigit sa makatwirang upa para sa unit batay sa 
pinakahuling pagpapasya o muling pagpapasya ng 
PHA alinsunod sa mga utos ng HUD.  

16. Mga Notisya  

Dapat nakasulat ang anumang notisyang batay sa kasunduan 
ng pagpapaupa na ibibigay ng nangungupahan sa may-ari o ng 
may-ari sa nangungupahan.  
17. Mga Kahulugan  

Unit sa Kontrata. Ang unit ng pabahay na inuupahan ng 
nangungupahan na may tulong batay sa programa.  
Pamilya. Ang mga taong maaaring manirahan sa unit na may 
tulong batay sa programa.  
Kontrata ng HAP. Ang kontrata ng mga bayad bilang tulong sa 
pabahay na pinagkasunduan ng PHA at ng may-ari. Babayaran 
ng PHA sa may-ari ang mga bayad bilang tulong sa pabahay 
alinsunod sa kontrata ng HAP.   
Sambahayan. Ang mga taong maaaring manirahan sa unit sa 
kontrata. Ang sambahayan ay binubuo ng pamilya at ng 
sinumang live-in aide na inaprobahan ng PHA. (Ang live-in aide 
ay isang taong naninirahan sa unit para magbigay ng mga 
serbisyong pang-alalay na kinakailangan para sa isang 
myembro ng pamilya na naturingang taong may kapansanan.)  
Mga pamantayan ng kahusayan ng pabahay [Housing 
quality standards] (HQS). Ang minimum na mga pamantayan 
ng kahusayan ng HUD para sa pabahay na tinutulungan ayon 
sa mga programang salig-nangungupahan ng Seksyon 8.  
HUD. Ang U.S. Department of Housing and Urban 
Development,  
Mga utos ng HUD, Mga utos ng HUD para sa programa ng 
Seksyon 8. Ang mga utos ng HUD ay iniisyu ng punong-
tanggapan ng HUD, bilang mga regulasyon, mga notisya ng 
Federal Register o iba pang mga umiiral na tagubilin ng 
programa.  
Kasunduan sa Pagpapaupa. Ang nakasulat na kasunduan ng 
may-ari at ng nangungupahan para sa pagpapaupa sa 
nangungupahan ng unit sa kontrata. Kasama sa kasunduan sa 
pagpapaupa ang addendum ng pangungupahan  na itinakda 
ng HUD.   
PHA. Public Housing Agency. [Ahensya ng Pambayang 
Pabahay]  
Premises. Ang gusali o complex na kinaroroonan ng unit sa 
kontrata, kasama ang mga lugar na panlahat at ang bakuran.  
Programa. Ang programa ng voucher para sa piniling pabahay 
ayon sa Seksyon 8.  
Upang ibabayad sa may-ari. Ang kabuuang buwanang upa 
na dapat ibayad sa may-ari para sa unit sa kontrata. Ang 
bahagi ng upa na dapat bayaran ng nangungupahan at ang 
bayad bilang tulong sa pabahay ng PHA ang bumubuo sa 
upang ibabayad sa may-ari.  
Seksyon 8. Seksyon 8 ng United States Housing Act of 1937 
(42 United States Code 1437f).  
Nangungupahan. Ang myembro (o mga myembro) ng pamilya 
na umuupa ng unit sa may-ari.  
Programa ng voucher.  Ang programa ng voucher para sa 
piniling pabahay ayon sa Seksyon 8. Batay sa programang ito, 
bibigyan ng HUD ang isang PHA ng pondo bilang salaping-
tulong sa upa alang-alang sa mga pamilyang karapat-dapat. 
Ang pangungupahan batay sa kasunduan sa pagpapaupa ay 
tutulungan sa pamamagitan ng salaping-tulong sa upa para sa 
pangungupahan batay sa programa ng voucher. 

 


